
KELEGAAN HINGGA KE AKAR UMBI TERPAMER DI WAJAH PEMUDA UMNO &
SMK TUN SARDON JOHOR



ANJUNG TAMU ONLINE: Penerapan elemen sirih junjung dalam reka bentuk
Welcome Centre memberi peluang interaksi yang terbuka kepada semua tetamu
datang bertamu setiap hari tanpa jemu.

Laman santai yang berhampiran laman padi untuk rehatkan minda menjadi interpretasi
tentang Rehat & Rawat (R & R) kepada Pemuda UMNO Bahagian Batu Pahat serta
pra universiti Sekolah Menengah Tun Sardon (SMKTS) Batu Pahat Johor Darul Takzim
untuk menghirup udara yang nyaman sambil menikmati dekorasi alam yang terbentang
luas.

Malahan, suasana sebegini telah membuatkan mereka leka dan lega berada di
Welcome Centre setelah jauh perjalanan.

Gabungan mantap dan tekad mereka seramai 120 orang akhirnya berjaya mencapai
tujuan pembelajaran melalui lawatan yang diatur rancang dengan rapi.



Di samping itu, taklimat jom Kenali UUM dapat membakar azam kepada pra Universiti
SMKTS untuk membuat pilihan yang tepat bagi melanjutkan pengajian mereka.

Menurut Penasihat Majlis Perwakilan Pelajar SMKTS, Mohd Yusoff Abdullah, “Tujuan
lawatan kami semua bagi memberi pendedahan maklumat mengenai Institusi
Pengajian Tinggi Awam dan kami memilih untuk ke Utara”.

“Aktiviti pelajar pelbagai dan kemudahan UUM juga menarik”, ujarnya.

Dalam pada itu, menurut Naib Ketua Pemuda Pergerakan Pemuda UMNO Batu Pahat,
Suhairi Hj. Mahful,

“Terbaik UUM! Perlu dilawati oleh segenap rakyat Malaysia”.
“Kekalkan prestasi yang baik untuk menjadi yang lebih baik”, tambahnya lagi.

Mereka kemudiannya dibawa melawat kampus dan mengutip sebanyak mungkin ilmu
dan pengalaman manis berada di kampus nan hijau.

